
 Թանկագին բարեկամներ, 

Լոռու մարզի ողջ բնակչության անունից ջերմորեն ողջունում եմ Համահայկական 

ամառային 6-րդ խաղերի ջահի մուտքը Լոռու մարզ, բարի գալուստ եմ մաղթում մեր 

հյուրերին: 

Ավելի քան մեկևկես տասնամյակի պատմության ընթացքում, ընդլայնելով 

աշխարհագրությունը և ավելացնելով մասնակիցների քանակը, Համահայկական 

խաղերը փաստեցին, որ այս խաղերը սպասված ու պահանջված են թե մայր 

հայրենիքում և թե սփյուռքում:  

Ակնհայտ է, որ այս խաղերն ամրպնդում են Հայրենիք-Սփյուռք կապը և  

հնարավորություն են տալիս հազարավոր հայ երիտասարդների, առողջ 

ապրելակերպ դավանող մարդկանց ծանոթություններ հաստատել:Լիահույս եմ, որ 

խաղերի մասնակից մեր հայրենակիցների և լոռեցի երիտասարդների ու 

մարզիկների ծանոթությունը ևս կվերաճի ջերմ բարեկամության: 

Համահայկական խաղերի ծրագրով ձեռքի գնդակի մրցումները կանցկացվեն մեր 

մարզում: Մենք պատրաստ ենք ընդունել մեր հայրենակիցներին և վստահ ենք , որ 

մրցասպարեզներում կծավալվի ազնիվ պայքար, իսկ մեր հյուրերը Լոռուց կմեկնեն 

ջերմ տպավորություններով և կրկին հայրենի մեր չքնաղ եզերքում լինելու 

մտադրությամբ: 

Հարգելի բարեկամներ, կրկին ողջունում եմ Համահայկական խաղերի ջահի մուտքը 

Լոռի,  հաջողություն եմ մաղթում խաղերի մասնակիցներին, ցանկանում եմ արդար 

մրցակցություն, թեժ պայքար և մարզական հաջողություններ: 


